
1. INTRODUCIÓN 

 

O comedor escolar presta un servizo que pretende ser un elemento de conciliación entre a vida laboral e 

familiar, proporcionando unha dieta aos escolares que garanta a súa correcta alimentación inculcando hábitos 

saudables alimentarios, o desenvolvemento da convivencia e a socialización dentro do Centro. O comedor do 

noso Centro é xestionado desde o curso 2022-23 pola Consellería de Educación cunha modalidade de xestión 

indirecta. Este servizo funciona dende setembro a xuño. As datas de apertura e peche do servizo de comedor 

están regulados polo calendario escolar que elabora cada ano a Consellería de Educación. 

 

 LEXISLACIÓN: O regulamento do comedor está baseado na seguinte normativa: 

 • Decreto 132/2013 do 1 de agosto (DOG de 13 de agosto de 2013).  

• Orde do 21 de Febreiro de 2007 (DOG de 5 de Marzo de 2007).  



• Orde do 13 de xuño de 2008 pola que se modifica a do 21 de febreiro de 2007 pola que se regula a 

organización, o funcionamento e a xestión do servizo do comedor escolar nos centros docentes públicos non 

universitarios dependentes desta consellería. 

 • Instrucións anuais da Secretaría Xeral Técnica da Consellería de Educación, Universidade e Formación 

Profesional sobre funcionamento dos comedores escolares de xestión indirecta. 

 

2. NORMATIVA COMEDORES ESCOLARES   

 

A normativa reguladora dos comedores escolares é: 

• DECRETO 132/2013, de 1 de agosto, por el que se regulan los comedores escolares de los centros 

docentes públicos no universitarios dependentes de la consellería con competencias en materia de 

educación. 

• INSTRUCIÓN 3/2022, DA SECRETARÍA XERAL TÉCNICA DA CONSELLERÍA DE CULTURA, EDUCACIÓN, 

FORMACIÓN PROFESIONAL E UNIVERSIDADES DO 1 DE XUÑO, SOBRE FUNCIONAMENTO DOS 

COMEDORES ESCOLARES DE XESTIÓN INDIRECTA NO CURSO ESCOLAR 2022-2023 

3. MODALIDADE DE XESTIÓN INDIRECTA 

 

O servizo de comedor escolar prestarase mediante a seguinte modalidade: 

 Xestión Indirecta da Consellería competente en materia de educación, mediante a contratación con 

empresarios individuais ou empresas de restauración da elaboración, nas dependencias da empresa, dos 

menús, o seu transporte, así como o servizo ás mesas, a atención dos alumnos comensais e a limpeza do 

comedor e da cociña. Ditas contratacións realizaraas a Consellería e rexerase polo disposto na lexislación xeral 

de contratación pública e demais normativa de aplicación, así como polos pregos de cláusulas administrativas 

particulares e de prescricións técnicas que para o efecto se aproben.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                     

4. HORARIO 

A prestación do servizo de comedor coincidirá co calendario lectivo do alumnado do noso centro  atendendo  

a ORDE do 20 de maio de 2022 pola que se aproba o calendario escolar para o curso 2022/23 nos centros 

docentes sostidos con fondos públicos na Comunidade Autónoma de Galicia. 

Sendo o seguinte: 

• Os meses de setembro a xuño: 

o De 14:30h a 15:30h comida 

o De 15:30h a 16:00 recollida e tempo de lecer 

o O alumnado poderá ser recollido a partir das 15:30h previo control dos responsables do 

alumnado. 

5. OBXECTIVOS 

 

         OBXECTIVOS XERAIS NO TEMPO DE COMEDOR: 
 



1. Adquirir hábitos relacionados coa alimentación e a hixiene, adaptándose aos cambios 

alimenticios e aceptando progresivamente diferentes texturas, temperaturas e sabores. 

2. Aumentar progresivamente a autonomía na alimentación, aprendendo a comer só, a controlar 

a inxestión de alimentos e a aceptar unha dieta variada. 

3. Participar na elaboración de pautas de conduta relacionadas coa comida, coñecendo e 

aceptando as normas establecidas dentro do noso medio socio-cultural. 

4. Utilizar as posibilidades motrices e sensitivas do propio corpo para utilizar os utensilios de comida con 

eficacia. 

 

OBXECTIVOS ESPECÍFICOS DOS MONITORES NO TEMPO DE COMEDOR:  

1. Ensinarlles a importancia de lavarse as mans antes de empezar a comer e despois de ir ao lavabo facendo 

fincapé en non malgastar a auga e en deixar o lugar limpo e ordenado.  

2. Afacelos a falar cun ton de voz moderado.  

3. Ensinarlles a utilizar os cubertos correctamente.  

4. Fomentar un comportamento correcto ao entrar e saír do comedor, ensinando a facelo sen alborotar, correr 

ou gritar.  

5. Favorecer unha dieta variada procurando que coman de todo, sen desaproveitar a comida nin tirala. Facendo 

entender a importancia da alimentación para un bo desenvolvemento físico e intelectual.  

6. Potenciar condutas positivas que deriven nun comportamento respectuoso cara aos seus compañeiros, 

monitores e persoal de cociña, facendo especial énfase en que pidan as cousas con educación tentando inculcar 

a utilización de consígnalas de grazas e por favor .  

7. Ensinarlles a tomar conciencia do carácter común do enxoval e material que se utiliza para que o coiden e 

mantéñano en bo estado. 

6. RECURSOS ORGANIZATIVOS  

A organización dos recursos réxese pola normativa establecida para comedores e recollida no presente 

protocolo, polo Plan de Convivencia do centro e polas NOF. 

O alumnado, unha vez estean as filas para a saída, serán chamados en orde segundo vaian a comedor, casa e 

autobús. Os primeiros serán sempre os de comedor que se dirixirán á zona da entrada do mesmo colocándose 

por filas e ciclo. 

Unha vez dentro procederán cos hábitos de hixiene e se sentarán no seu sitio correspondente axustándose ao 

establecido no Protocolo de comedor. 

Ao finalizar o servizo de comedor, a entrega de alumnado se fará aos seus titores legais ou ás persoas que 

acrediten a súa autorización para levalos. 

7. ACTIVIDADES EDUCATIVAS NO TEMPO DE COMEDOR 

ACTIVIDADES ANTES DA COMIDA: 

• Lavarse as mans correctamente. 



• Realizar as filas en orde e segundo grupo. 

• Entrar no comedor ordenadamente e utilizar o 

lugar asignado. 

 

ACTIVIDADES DURANTE O SERVIZO DE COMEDOR 

• Respectar o espazo propio e o dos compañeiros. 

• Utilizar correctamente a vaixela. 

• Non tirar comida nin xogar con ela. 

• Manter un ton de voz axeitado. 

• Respectar ás coidadoras empregando unha linguaxe de respecto. 

• Saír en orde e segundo as directrices das coidadoras 

 

ACTIVIDADES DESPOIS DA COMIDA: 

 • Actividades de xogo libre e xogos dirixidos. 

8. MENÚS 

 

Os menús serán establecidos pola Xunta de Galicia para a empresa adxudicataria Alimentación Gallega 

Saludable, e serán colgados na páxina web do centro para a súa difusión entre as familias. 

Existen diferentes tipos de menús adaptados ás distintas necesidades. 

ANULACIÓN DE MENÚS: Débense anular os menús coa maior antelación posible e sempre xustificando a 

ausencia. A anulación no propio día debe realizarse antes das 9:00h e unicamente por correo electrónico 

a cep.neira.vilas@edu.xunta.gal indicando no asunto, "anulación comedor + nome do alumno/a”. 

A Dirección do Centro ten a obriga, cando saiba que se producirán ausencias dos/as usuarios/as habituais do 

comedor, de poñelo en coñecemento das empresas adxudicatarias por calquera medio, que permita 

acreditalo, antes das 10h. do día no que deba producir os efectos, co obxecto de que as empresas 

adxudicatarias poidan acomodar o número de menús subministrados ao número de menús reais que se 

servirán no comedor. A debida dilixencia na comunicación de baixas de comensais permitirá que a facturación 

resultante responda á realidade do servizo e nin se desperdicie comida nin se produza un prexuízo económico 

empresarial. 

 

9. USUARIOS DO SERVICIO 

 

Durante os meses de xuño e xullo do ano en curso os centros reunirán e ordenarán as solicitudes de comedor 

correspondentes ao alumnado escolarizado no curso 2022-2023, de xeito que, de existir máis solicitudes que 

prazas autorizadas no comedor escolar, o Consello Escolar, no marco establecido polo artigo 4 do Decreto 

132/2013, revisará e baremará a totalidade das ditas solicitudes, avaliándoas, segundo dispón o artigo 7.5 da 

Orde do 21 de febreiro de 2007, de acordo coa seguinte orde de preferencia: 

 1. Alumnado usuario do servizo de comedor no curso escolar anterior, salvo que variase 

substancialmente o criterio polo cal fose admitido.  

2. Alumnado usuario lexítimo do servizo do transporte escolar, nos termos establecidos na Instrución 

1/2021 da Secretaría Xeral Técnica da Consellería de Cultura, Educación e Universidade, sobre a xestión 

do servizo de transporte escolar no curso escolar 2022-2023.  



3. Alumnado pertencente a unidades familiares que se atopen en situación socioeconómica de 

exclusión social ou que teña unha discapacidade igual ou superior ao 33%, certificadas polos servizos 

sociais ou municipais correspondentes.  

4. Alumnado membro de familias numerosas, acreditado co correspondente título ou carné expedido 

para o efecto. A asimilación ao descendente do fillo ou filla concibido ou concibida y non nacido ou 

nacida acreditarase mediante o carné familiar galego, e terá efectos unicamente dentro da 

comunidade autónoma de Galicia, artigo 12 da Lei 3/2011, de 30 de xuño, de apoio á familia e a 

convivencia de Galicia. 5. Alumnado fillo de pais e nais, titores legais ou acolledores familiares, 

traballadores ambos os dous con incompatibilidade dos seus horarios laborais co horario de saída do 

seu fillo/a ao mediodía, acreditada documentalmente de xeito alternativo, mediante a seguinte 

documentación: informe de vida laboral, expedido polo organismo laboral competente, ou certificado 

da Unidade de persoal á que pertenza o empregado público; certificación da empresa, xustificativa da 

duración de xornada e o horario de traballo; certificación xustificativa de alta no IAE, e unha declaración 

responsable, sobre a vixencia da actividade económica, e o horario que require a actividade, para o 

caso de traballadores por conta propia.  

6. Outro alumnado do centro. Neste suposto inclúense aos escolarizados fóra da área de influencia que 

lles corresponde.  

7. Persoal docente e non docente que preste servizos no centro e non colabore nos labores de atención 

e apoio ao alumnado. 

 

10. HORARIO DO COMEDOR E RECOLLIDA DE ALUMNADO 

 

• O horario de comedor será de 14:30h. a 16:00h.  

• A partir das 15:30h. o alumnado xa poderá ser recollido pola súa familia.  

Por seguridade, as portas de acceso ao Centro permanecerán pechadas durante este horario.  

A entrega do alumnado será realizada polos coidadores/as do comedor escolar.  

• As familias teñen a obrigación de ser as encargadas de recoller aos alumnos/as unha vez finalizado o 

comedor escolar e ser puntuais.  

• Por norma non se debe recoller a ningún alumno/a antes de que finalice o comedor escolar que será a 

partir das 15:30h. Para a recollida, débese agardar na entrada ata que a coidadora entregue ao alumno/a. 

As familias agardarán na entrada e non poderán entrar no comedor.  

• No caso de recollidas antes da hora que non estivesen previstas con antelación, quedará constancia da 

situación dándolle sempre aviso á persoa responsable do comedor. 

• Ningún alumno/a poderá abandonar o comedor escolar sen custodia, excepto o alumnado de 5ºEP e/ou 

6ºEP con autorización familiar.  

• O modelo de autorización será entregado ás familias que o soliciten e deben devolverse asinadas ao equipo 

directivo do centro. Os coidadores/as do comedor escolar serán informados de tal circunstancia.  

• Se o alumno/a non é recollido pola persoa habitual (pai, nai e/ou titor) deberá vir provisto da autorización 

da familia ou ter entregado á dirección do centro as persoas autorizadas para a súa recollida e identificarse 

co seu DNI para poder recollelo/a. Esta persoa, non habitual, poderá ser un adulto ou poderá ser un irmá/n 

maior que estea matriculado en 5ºEP e/ou 6ºEP pero sempre disporá dunha autorización familiar do 

alumno/a que veña a recoller.  

 

 



11. DIRECTRICES DE ORGANIZACIÓN 

 
ORGANIZACIÓN XERAL 

 

A empresa adxudicataria do servizo é Alimentación Gallega Saludable. O comedor conta con tres coidadoras 

(encargadas da atención e custodia de alumnado) e a responsable da xestión do comedor (directora). 

O CEP Xosé Neira Vilas ten como comedor asociado ao CRA Antía Cal. As prazas adxudicadas ao centro son 60, 

pero no momento da redacción do protocolo hai 47 usuarios/as. 

NORMAS DE USO DO COMEDOR ESCOLAR FAMILIAS: A asistencia ao comedor implica a aceptación das normas 

establecidas neste protocolo. Pode ser causa de baixa no servizo: 

• Non estar ao corrente dos pagos: non se poderá facer uso do comedor mentres non se 

regularicen os pagos pendentes. 

• Non asistir durante un mes de xeito continuado coa frecuencia solicitada agás causas 

debidamente xustificadas ante a Dirección. 

• Non comunicar en tres ocasións a súa ausencia, antes das 9:00 h. do día que deba ter efecto, 

poderá ocasionar ser suspendido pola Dirección do dereito ao uso do servizo durante 10 días. 

• Mal comportamento reiterado do alumnado. 

 

PAGAMENTOS: Para aqueles comensais que lles corresponda, faranse mensualmente, na conta indicada pola 

empresa adxudicataria do servizo, nos dez primeiros días de cada mes. O incumprimento do pago impedirá a 

utilización do comedor no mes seguinte por parte do usuario. 

BAIXA NO COMEDOR: Os usuarios/as do servizo de comedor escolar que en 3 ocasións non comuniquen a súa 

ausencia, antes das 9:00 horas do día que deba ter efecto, poderán ser suspendidos pola Dirección do dereito 

ao uso do servizo durante 10 días. Os usuarios/as do servizo de comedor escolar que durante o prazo dun mes 

de xeito continuado non fagan uso do citado servizo coa frecuencia solicitada, causarán automaticamente baixa 

no servizo, agás causas debidamente xustificadas polos usuarios/as ante a dirección do centro educativo. Para 

darse de baixa voluntaria do servizo de comedor é preciso facelo por escrito na Secretaría do Centro. As baixas 

concederanse en casos excepcionais. 

12. NORMAS BÁSICAS  DE FUNCIONAMENTO  

Dereitos dos usuarios/as 

• Recibir unha alimentación en condicións saudables de hixiene. 

• Recibir unha alimentación especial no caso dos alumnos que así o requiran  

• Recibir unha alimentación equilibrada desde a perspectiva dietético-nutricional de acordo coas pautas 

nutricionais de cada idade. 

• Recibir a debida atención dos educadores/as. 

• Recibir información mensual do plan de comidas. 

• Os comensais teñen dereito a comunicar á responsable de comedor as anomalías ou suxerencias que 

consideren oportunas. 

• Estas, unha vez contrastadas, serán atendidas debidamente. 

Obrigacións dos usuarios/as 

• Asistir ao comedor escolar, salvo xustificación expresa e avisando ao centro por escrito ao correo 

cep.neira.vilas@edu.xunta.gal, antes das 9:00h da mañá. 

• Respectar os horarios establecidos para as comidas. 

• Cumprir as normas hixiénicas e de convivencia. 

• Coidar do material do comedor escolar. 

mailto:cep.neira.vilas@edu.xunta.gal


• Manter un trato correcto co persoal do comedor, non dirixíndose nunca a este 

de forma esixente ou desconsiderada. 

 

NORMAS DE CONVIVENCIA 

• Asistir ao comedor con puntualidade. 

• Ir ao baño e lavarse as mans antes de comer. Lavarse as mans e os dentes despois de comer. 

• Permanecer ben sentado/a nas mesas ata acabar de comer. 

• Falar sen levantar a voz nin gritar. 

• Coidar e utilizar correctamente os utensilios de enxoval. 

• Consumir, se é posible, todos os alimentos que compoñan o prato de comida (sen 

• ser nunca obrigados a iso). 

• Non tirar obxectos nin desperdicios de comida ao chan. 

• Respectar e obedecer ás coidadoras e atender ás súas indicacións. 

• Non molestar aos compañeiros. 

• Os alumnos usuarios de comedor, utilizarán as dependencias sinaladas polas 

monitoras. Non se pode subir ás clases nin andar por corredores. 

• Aplicaranse as normas de convivencia que estableza o Plan de Convivencia do Centro. 

• Consideraranse como faltas leves non cumprir as normas de convivencia do comedor. 

• Consideraranse como faltas graves: 

• Alterar de forma continuada o normal funcionamento do servizo de comedor por: 

- Faltas de respecto 

- Condutas desagradables e antihixiénicas. 

- Desperdiciar a comida. 

- Incumprir de modo reiterado as observacións realizadas polas educadoras en canto ao 

cumprimento das normas de convivencia do comedor. 

• A responsable do comedor levará un rexistro de incidencias ou faltas do alumnado. 

• As medidas para aplicar deberán ser sempre educativas e respectarán a dignidade do alumnado. 

 

FALTAS E SANCIÓNS: 

1. FALTAS LEVES: Considéranse faltas leves:  

a) Desobedecer levemente as indicacións do Persoal do Servizo de Comedor.  

b) A falta de hixiene.  

c) Faltas contra as normas elementais de educación.  

d) Disputas dentro e fóra do comedor entre compañeiros/as.  

e) Neglixencia no trato do material e instalación que poidan ocasionar sucidade e desperfectos.  

f) Entrar ou saír desordenadamente do comedor.  

g) Entrar ao comedor con obxectos non permitidos.  

h) Cambiarse de sitio sen o permiso correspondente.  

i) Non comer con corrección ou non facer uso axeitado dos utensilios. 

j) Permanecer mal sentado ou columpiarse na cadeira. 

k) Facer ruído, berrando ou falando con alumnos/as doutras mesas.  

l) Calquera outra conducta que afecte levemente ao respectos, á integridades ou á saúde das persoas.  



 

Sancións: 

 a) Amoestación verbal ao alumno/a. En caso de reiteración, comunicación por escrito aos pais/nais ou titor/a. 

b) Separación temporal do grupo de referencia e integración noutro.  

c) Perda temporal do dereito a participar nos xogos ou actividades de lecer.  

d) Realización de tarefas relacionadas coa falta cometida. Estas sancións poderán ser impostas polo persoal de 

apoio e vixilancia ao alumnado usuario do servizo de comedor.  

 

2. FALTAS GRAVES: Considéranse faltas graves:  

a) Acumulación de tres faltas leves.  

b) Desobedecer gravemente as indicacións do persoal do servizo de comedor.  

c) Falta de respecto e malas contestacións ás coidadoras encargadas de comedor.  

d) Saír do comedor sen permiso do persoal de servizo de comedor.  

e) Levantarse do seu sitio sen ningunha causa xustificada.  

f) Deteriorar a propósito ou por mal uso o material propio de comedor ou o mobiliario e as instalacións do 

centro.  

g) Tirar intencionadamente comida ao chan ou á outros compañeiros/as.  

h) Calquera outra conducta que afecte gravemente ao respecto, á integridade ou á saúde das persoas.  

 

Sancións:  

a) Amoestación ao alumno/a. Comunicación aos pais/nais u titores legais. Estas faltas serán sancionadas pola 

Dirección do centro.  

b) Separación permanente do grupo de referencia ou da súa mesa de comedor.  

c) Comer separado dos seus compañeiros/as cinco días lectivos.  

d) Privación do dereito de ser usuario do servizo de comedor ata cinco días lectivos. Estas sancións serán 

impostas pola Dirección do Centro, previa comunicación aos pais/nais ou titor/a legais do alumno/a, e en todo 

caso, coa audiencia do alumno/a dos pais/nais ou titores legais.  

 

3. FALTAS MOI GRAVES: Considéranse faltas moi graves:  

a) Acumulación de tres faltas graves.  

b) Roubo do material do comedor ou do colexio.  

c) Saír do centro sen permiso durante o horario de comedor.  

d) Falta de respecto ás persoas que entraña unha vexación das mesmas.  

e) Violencia física ou moral exercida contra calquera persoa.  

f) Inxuria ou calumnia cara o persoal de comedor ou compañeiros/as, sempre que revista especial gravidade.  

g) Calquera outra conducta que afecte moi gravemente ao respecto, á integridade ou á saúde das persoas.  

 



Sancións:  

a) Privación temporal do dereito de ser usuario do servizo de comedor dende cinco días lectivos a un mes.  

b) Expulsión definitiva do servizo de comedor escolar. Estas faltas serán sancionadas polo Consello Escolar 

previo informe, e previa audiencia dos pais/nais ou titor/a legal e do propio alumno/a. 

13. ACCESO AO SERVIZO DO COMEDOR.  

Co obxecto de cumprir a normativa hixiénico-sanitaria e para garantir o normal desenvolvemento do servizo de 

comedor, non se permitirá o acceso a ningunha persoa allea ao servizo agás: 

 • O persoal de Inspección de Sanidade da Xunta de Galicia.  

 • Persoal do propio centro. 

14. INFORMACIÓN DO SERVIZO DO COMEDOR.  

Este documento e toda a información relativa ao servizo de comedor (menús mensuais, normas, etc.) estará a 

disposición de toda a comunidade educativa na páxina web do centro.  

15. PROCEDEMENTO EN CASO DE COMIDA SOBRANTE.  

No caso de comida sobrante, distribuirase exclusivamente a familias e persoas en risco de exclusión social, a 

través dos concellos ou de entidades sen ánimo de lucro dedicadas aos servizos sociais na zona, de 

conformidade co previsto na Instrución 2/2017 do 23 de marzo. 

16. MEDIDAS DE PROTECCIÓN E SEGURIDADE: PROTOCOLO COVID-19.  

Dependendo de como estea a situación sanitaria no momento, serán utilizadas as instrucións específicas sobre 

o uso do comedor escolar que envíen conxuntamente as Consellerías de Educación e Sanidade. 

No curso escolar 2022-2023 seguiranse as Instrucións conxuntas do 5 de setembro de 2022 da Consellería de 

Cultura, Educación, Formación Profesional e Universidade e da Consellería de Sanidade ao respecto da 

recomendacións xerais para a xestión da Covid-19 no ámbito educativo no curso 2022-2023. 

17. CERTIFICACIÓN DO CONSELLO ESCOLAR.  

Este Plan de Funcionamento do Comedor Escolar que figura nas páxinas anteriores a esta certificación, foi 

aprobada polo Consello Escolar en sesión ordinaria celebrada o día11 de outubro de 2022. 

 

 

En Peitieiros, a 11 de outubro de 2022 

 

        Xefa de Estudos                                               Directora                                                   Secretaria 

 

 

Asdo: Lucía González Rodríguez            Asdo: María Lemos Cerqueira             Asdo: Mª del Carmen Alonso Casellas 

 

 



 

18. ANEXOS 

 

 
ANEXO I- SOLICITUDE COMEDOR ESCOLAR 
 
D/Dona………………………………………………………………………………….conD.N.I...................................................…………..…….……..  
e con domicilio en……………...................................................……………………….………………………………………………………………….. 
sendo pai/nai/representante legal do/a/os/as alumno/a/os/as matriculado/a neste Centro e que constan a continuación, SOLICITA 

que sexa/n admitido/a/os/as para o vindeiro curso escolar no comedor do Centro. 

 
 
A) DATOS DO ALUMNADO: Cubra os seguintes datos e marque cun “X” os días fixos da semana nos que o alumno/a/os/as fará/n 

uso do Servizo de Comedor durante todo o curso escolar (non se contemplan días esporádicos): 

 

CURSO NOME E APELIDOS ALERXIAS  

LUN

S 

MARTE

S 

MÉRCOR

ES 

XOVES VENRES 

        

        

        

        

 
 
Observacións alerxias/intolerancias (aportar informe médico se non consta no Centro): Si / Non  
______________________________________________________________________________________ 
______________________________________________________________________________________. 

 
B) DOMICILIO FAMILIAR / LUGAR DE TRABALLO: Marca cun “X” o que corresponda: 
 

O domicilio familiar está situado dentro da parroquia de Morgadáns, Peitieiros, Couso e Chaín e a máis de 2 km do centro 
escolar. 

 
O domicilio familiar está situado dentro da parroquia de Peitieiros e a menos de 2 km do centro escolar. 

 
O domicilio familiar está situado fóra da parroquia de Morgadáns, Peitieiros, Couso e Chaín. 

 
O lugar de traballo está situado dentro da parroquia de Morgadáns, Peitieiros, Couso e Chaín. 

 
C) BAREMACIÓN: Para a selección de usuarios do comedor escolar, en caso de que haxa máis solicitudes que prazas, establécese 

a orde seguinte de preferencia, tendo en conta que, en caso de empate, terán prioridade os menores en idade sobre os maiores e 

que tamén terán prioridade aqueles alumnos/as que fagan un uso diario do comedor escolar fronte aos que non o fagan (marque 

os criterios que corresponda coa situación do alumnado): 
 

 1.-Alumnado usuario lexítimo do servizo do transporte escolar (usuarios de transporte que vivan na parroquia de Peitieiros 

a máis de 2 km do centro). Utilizaremos o certificado de empadroamento que consta no Centro. En caso de haber 

variacións entregarase un novo certificado no que figuren todos os membros da unidade familiar que convivan nel. A data 

de alta no domicilio debe ter unha antigüidade mínima dun ano. 
 

 2.-Alumnado pertencente a unidades familiares que se atopen en situación socioeconómica de exclusión social (certificado 

dos Servizos Sociais Municipais) ou que teña unha discapacidade igual ou superior ao 33% (certificado de discapacidade): 

usuario de comedor gratuíto. 
 

 3.-Alumnado membro de familias numerosas, acreditado co correspondente título ou carné expedido para o efecto. 
 

 4.-Alumnado fillo/a de pais e nais, titores legais ou acolledores familiares, traballadores ambos os dous con 

incompatibilidade dos seus horarios laborais co horario de saída do seu fillo/a ao mediodía, acreditada documentalmente 



de xeito alternativo, mediante a seguinte documentación: informe de vida laboral, expedido polo organismo laboral 

competente / Certificado da Unidade de persoal á que pertenza o empregado público / Certificación da empresa, 

xustificativa da duración de xornada e o horario de traballo / Certificación xustificativa de alta no IAE, e unha declaración 

responsable, sobre a vixencia da actividade económica, e o horario que require a actividade, para o caso de traballadores 

por conta propia. 
 

 5.-Outro alumnado do centro: neste suposto inclúense ao resto do alumnado que non estea dentro dos anteriores 

apartados, incluído aos escolarizados fóra da área de influencia que lles correspondería 

(alumnado cuxo domicilio está situado fóra da área de influencia do centro, ou sexa, Morgadáns, Peitieiros, Couso e Chaín) . Terá 

prioridade o alumnado da área de influencia, a continuación o alumnado no que o lugar de traballo do pai/nai/titor/a legal está 

dentro da área de influencia (entregar certificado da empresa) e en último lugar o alumnado de fóra da área de influencia. 
 
D) EMPRESA DE CATERING: Alimentación Saludable Gallega. 
 
E) HORARIOS: O horario do comedor será de 14:30h. a 16:00 h. A partir das 15:30h. o alumnado xa poderá ser recollido. 
 
F) PREZOS: O prezo diario (gratuíto, 1€, 2,5€ ou 4,5€) dependerá da renda neta per cápita familiar (VER ANEXO II MODELO DE 
AUTODECLARACIÓN). 
 
G) REGULAMENTO: Existen unhas normas que regulan o funcionamento do comedor que se poden consultar na páxina web do 

Centro. Poden ser causa de baixa no servizo: 

- Non estar ao corrente dos pagos: non se poderá facer uso do comedor mentres non se regularicen os pagos pendentes. 

- Non asistir durante un mes de xeito continuado coa frecuencia solicitada agás causas debidamente xustificadas ante a 
Dirección. 
- Non comunicar en tres ocasións a súa ausencia, antes das 9:00 h. do día que deba ter efecto por correo electrónico, poderá 
ocasionar ser suspendido pola Dirección do dereito ao uso do servizo durante 10 días.  
- Mal comportamento reiterado do alumnado. 
 
H) NÚMERO DE PRAZAS MÁXIMAS AUTORIZADAS E CONCEDIDAS: 60 prazas. 
 
I) DOCUMENTACIÓN A ENTREGAR: 
 
- O impreso de solicitude cuberto e asinado xunto co Modelo de Autodeclaración (Anexo II)  
- A documentación xustificativa correspondente para a selección e admisión.  

O alumnado pertencente a unidades familiares que se atopen en situación socioeconómica de exclusión social ou que teña 

unha discapacidade igual ou superior ao 33%, terán o comedor gratuíto e non cubrirán o Anexo II. 
 
J) PRAZOS: 
 
- Entrega de solicitudes, Anexo II e documentación xustificativa: do 27 de xuño ao 6 de xullo.  
- Publicación da listaxe provisional de admitidos na páxina web: antes do 15 de xullo. 
- Reclamacións: prazo de 5 días despois da publicación provisional 
- Publicación da listaxe definitiva de admitidos e reservas na páxina web: antes do 20 de xullo. 
- O Centro contestará ao correo recibido, facilitará un código a cada familia e publicará unha listaxe provisional/definitiva de 

admitidos na páxina web. 
 
K) ANULACIÓN DE MENÚS: Débense anular os menús coa maior antelación posible e sempre xustificando a ausencia. A anulación 

no propio día debe realizarse antes das 9:00h. por correo electrónico a cep.neira.vilas@edu.xunta.gal indicando no asunto, 

"anulación comedor + nome do alumno/a”.  

L) PAGAMENTOS: Para aqueles comensais que lles corresponda, faranse mensualmente, na conta indicada pola empresa 

adxudicataria do servizo, nos dez primeiros días de cada mes. O incumprimento do pago impedirá a utilización do comedor no mes 

seguinte por parte do usuario. 
 
A falsidade nalgún dos datos requiridos suporá a perda do dereito á praza do comedor. 

 
Peitieiros, a …… de.............................de ……… 

 
 
 
Asdo. pai/nai/titor/a legal: 

mailto:cep.neira.vilas@edu.xunta.gal


 

CENTRO EDUCATIVO: CEP NEIRA VILAS 

  

 

 

ANEXO II MODELO DE   E ESPECIFICACIÓNS  

 
A) RENDA NETA IRPF EXERCICIO 2021 (DECLARACIÓN PRESENTADA NO 2022): 

 
casiña 435 + casiña 460 – casiña 595 = X  

 

X = IMPORTE CORRESPONDENTE  
 
 
B) MEMBROS DA UNIDADE FAMILIAR INCLUIDO/S O/S ALUMNO/S PARA O/S CAL/ES SOLICITA COMEDOR: número de membros = Y 

PARENTESCO DNI APELIDOS NOME DATA.NACEMENTO 

     

     

     

     

     

     

     

     

 

C) RENDA NETA PER CÁPITA FAMILIAR = X/Y  

 

X/Y = IMPORTE CORRESPONDENTE  

 

D) AUTODECLARACIÓN: Marque unha das seguintes catro casiñas segundo corresponda  

D.1. Marque a casilla seguinte: 

  
ABOAMENTO DE 0 € POR DÍA DE SERVIZO (GRATUÍTO)  

 

 

 
Se a súa unidade familiar e a renda obtida no apartado C) se atopa nalgún dos supostos previstos a continuación: 

 

Unidades familiares cun único menor que curse E.Primaria, ESO e/ou E. 
Infantil. 
 

Renda anual neta per cápita menor o igual a 

7.000,00 € 

 

Unidades familiares con 2 menores que cursen E. 
Primaria, ESO e/ou E. Infantil. 

 

Renda anual neta per cápita menor o igual a 7.000,00 € 

   
Unidades familiares con 3 ou máis menores que cursen E. 

Primaria, ESO e/ou E. Infantil. 

Renda anual neta per cápita menor o igual a 

7.000,00 € 

 



 

D.2. Marque a casilla seguinte:  
 

 
ABOAMENTO DE 1 € POR DÍA DE SERVIZO  

 

 

 

 

Se a súa unidade familiar e a renda obtida no apartado C) se atopa nalgún dos supostos previstos a continuación: 
 

Unidades familiares cun único menor que curse E. Renda anual neta per cápita de 

Primaria, ESO e/ou E. Infantil. 7.000,01 a 8.000,00 € 

Unidades familiares con 2 menores que cursen E. Renda anual neta per cápita de 

Primaria, ESO e/ou E. Infantil. 7.000,01 a 8.000,00 € 

Unidades familiares con 3 ou máis menores que Renda anual neta per cápita igual 

cursen E. Primaria, ESO e/ou E. Infantil. ou superior a 7.000,01 € 

 
D.3. Marque a casilla seguinte:  
 
 

ABOAMENTO DE 2,50 € POR DÍA DE SERVIZO  

 

 

 
 
Se a súa unidade familiar e a renda obtida no apartado C) se atopa nalgún dos supostos previstos a continuación: 
 

Unidades familiares cun único menor que curse E. Renda anual neta per cápita de 

Primaria, ESO e/ou E. Infantil. 8.000,01 a 9.000,00 €   

Unidades familiares con 2 menores que cursen E. Renda anual neta per cápita de 

Primaria, ESO e/ou E. Infantil. 8.000,01 a 9.000,00 €   

 
D.4. Marque a casilla seguinte:  
 

 

ABOAMENTO DE 4,50 € POR DÍA DE SERVIZO  

 

 

 

 

Se a súa unidade familiar e a renda obtida no apartado C) se atopa nalgún dos supostos previstos a continuación: 
 

Unidades familiares cun único menor que curse E. Primaria, ESO e/ou Renda anual neta per cápita igual 

E. Infantil. ou superior a 9.000,01 € 

Unidades familiares con 2 menores que cursen E. Primaria, ESO e/ou Renda anual neta per cápita igual 

E. Infantil. ou superior a 9.000,01 € 

 
Declaramos baixo xuramento ser certos os datos consignados e autorizamos á consellería a consultar os datos de carácter persoal, de 

residencia e de renda que se precisen, a través da Plataforma de Intermediación de Datos e da Axencia Estatal de Administración 

Tributaria da Administración Xeral do Estado. 
 
 
 

Peitieiros, a …… de ............................................... de 2022 

 
Sinatura do Declarante: Sinatura do Cónxuxe: Sinatura dos fillos/as maiores de idade: 
 
 



 

INSTRUCIÓNS PARA O CÁLCULO DO IMPORTE DO SERVIZO COMEDOR 

ANEXO II MODELO DE AUTODECLARACIÓN 
 
A renda neta per cápita familiar obterase como resultado de realizar os seguintes cálculos en base á  
declaración da renda do exercicio 2021 (A declaración que se presentou no 2022): 

 
1. Sumarase a base impoñible xeral coa base impoñible do aforro.  
2. Deste resultado restarase a cota líquida resultante da autoliquidación. 

 
Segundo isto, a renda familiar para os efectos da autodeclaración é o resultado da facer as seguintes operacións coa 

declaración do IRPF: 

 
casiña 435 + casiña 460 – casiña 595  
 
O resultado obtido dividirase polo número de membros que forman parte da unidade familiar. 

 O concepto de unidade familiar será o definido na normativa do IRPF.  

Aclaracións para determinar correctamente a renda anual familiar 

 
Para determinar a renda anual familiar hai que sumar as rendas obtidas por todas as persoas que integran a unidade 

familiar. Nesta operación poden presentarse varias situacións: 
 
- Unidades familiares nas que ambos cónxuxes, ou calquera outro integrante dela, perciben rendas e teñen a obriga 
de presentar a declaración anual do IRPF:  

Neste caso, o importe da renda familiar resultará das sumas e restas das casiñas indicadas, que se obterán de cada 
declaración, se foron presentadas individualmente -que é o habitual- ou ben, da declaración conxunta. 

- Unidades familiares nas que ambos cónxuxes perciben rendas pero só un deles ten a obriga de presentar a 
declaración: 

Neste caso, a obtención do importe da renda familiar resultará das sumas e restas das casiñas indicadas, para o 
membro da unidade que presentase declaración do IRPF máis o importe que resulte para o outro integrante da 
unidade familiar que non presentou declaración do IRPF, segundo os seus datos fiscais que deberá para realizar o 
cálculo dos seus ingresos, sumar os importes das casiñas (retribucións dinerarias) e  (intereses) e restar os importes 
das casiñas  (cotizacións seguridade social), (retencións procedentes do traballo) e  (retencións procedentes do capital 
mobiliario). 
 

- Cando ambos cónxuxes perciban rendas pero non teñan a obriga de presentar declaración da renda ou ben cando o 
cónxuxe ou os cónxuxes non perciban renda ningunha suxeita a tributación do IRPF:. 

Nestes supostos, os interesados deberán consignar os seus datos fiscais do mesmo xeito que no especificado no 

apartado anterior para os membros que non presentase declaración do IRPF. 
 
Para realizar o cálculo automático do importe do servizo do comedor podedes acceder á WEB “Calculadora simulación 

prezos comedores” facilitada pola Consellería de Educación: 
 
https://www.edu.xunta.gal/comedores/calculadora.jsp 

ANEXO III - PARTE DE INCIDENCIAS DO COMEDOR ESCOLAR 

 

PARTE DE INCIDENCIAS COMEDOR ESCOLAR 
 

DATA  

INCIDENCIA  

 

 

 

 

 

 

 

 

 

 

 

 

 

 

 

 

 

TIPO DE FALTA SEGÚN O 

PROTOCOLO DE 

COMEDOR 

 

 

 

 

 

ALUMNADO 

PERSOAS IMPLICADAS 

 

 

 

 

 

MEDIDAS ADOPTADAS 

 

 

 

 

 

 

 

 

 

 

 

 

SEGUIMENTO DA 

MEDIDA 

 

 

 

 

 

 


